Николай Николаевич Герасимов

Чужис 1956 вося ода-кора тӧлысь 19 лунӧ Кострома обласьтса Ключи грездын. 1978 воын отличиеӧн помаліс М.В. Ломоносов нима Москваса канму университет «Геология да мупытшса озырлун куйлӧдъяс туялӧм» специальносьт серти. 
Николай Николаевичлӧн уджыс йитчӧма Коми Республикаса геологиякӧд. Геологсянь сійӧ быдмис ӧткымын предприятиеса медыджыд директорӧдз, вӧлі Коми Республикаса промышленносьт министрӧн, Коми Республикаса промышленносьт да энергетика министрӧн, Коми Республикаса Веськӧдлан котырӧн Юрнуӧдысьӧс вежысьӧн – Коми Республикаса инвестиция, промышленносьт да транспорт министрӧн.
[bookmark: __DdeLink__9418_2417298581]Н.Н. Герасимов пуктіс тӧдчана пай Парнокскӧй куйлӧд восьтӧмӧ, донъялӧмӧ, туялӧмӧ да тӧдмалӧмӧ. Сійӧ лоӧ куйлӧдсӧ медводдза восьтысьяс пиысь ӧтиӧн.
Николай Николаевич босьтчис сӧвмӧдны 90-ӧд воясӧ киссьӧм геология отрасльсӧ, пуктіс ыджыд пай сійӧс сӧвмӧдӧмӧ сэк, кор уджаліс Коми Республикаса промышленносьт министрӧн, а сідзжӧ Куйлӧдъяс перйӧм серти Россия Федерацияса Веськӧдлан котыр бердын комиссияӧ Коми Республикасянь пырысьӧн. Уна вын Н.Н. Герасимов пуктіс куйлӧдъяс перъянінъясын да Ямалсянь магистральнӧй биарупровод нюжӧдігӧн гӧгӧртас видзӧмӧ.
Н.Н. Герасимов – геология да минералогия наукаса кандидат, геология да горнӧй делӧ серти историк. Николай Николаевичлы сетӧма «Шахтёръяслӧн слава» ІІІ тшупӧда пас, «Му пытшкӧс туялӧмын заслугаясысь» памятнӧй пас, «Россияса горняк» зарни пас, «Россия Федерацияса нимӧдана геолог» да «Коми Республикаса нимӧдана уджалысь» почёт нимъяс.
Н.Н. Герасимов кувсис 2018 вося вӧльгым тӧлысь 2 лунӧ.
